
	Նախագծի 3֊րդ հոդվածով պարտապանի իրավական վիճակը վատթարացնող դրույթին հետադարձ ուժ է տրվում, ինչը հակասում է Սահմանադրության 73 հոդվածի 1֊ին մասին:
	Չի ընդունվել հետևյալ հիմնավորմամբ. 
Սահմանադրության 73-րդ հոդվածի 1-ին մասի համաձայն՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն։
«Նորմատիվ իրավական ակտերի մասին» ՀՀ օրենքի 28-րդ հոդվածի 2-րդ մասի համաձայն Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Ելնելով վերոգրյալից և հաշվի առնելով այն հանգամանքը, որ տվյալ դեպքում Նախագծով նախատեսվում է կանոնակարգել հարկային մարմնի կողմից արդեն իսկ իրականացված և ավարտված հարկային հսկողության արդյունքներով ընդունված, ուժի մեջ մտած և անբողոքարկելի դարձած վարչական ակտերով առաջադրված հարկային պարտավորությունների կատարման  ներկայացնելու գործընթացը, հետևաբար տվյալ դեպքում քանի որ նոր պարտավորություններ չեն առաջադրվում հարկ վճարողներին, այլ արդեն իսկ առկա պարտավորությունների վերականգնումն է ապահովվում պետական բյուջե, հետևաբար անձի վիճակը վատթարացնելու փաստարկները չունեն իրավական հիմնավորում։

	Նախագիծը սպասված և ողջունելի է: Սակայն որոշ հանգամանքներ ինձ համար պարզ չեն: Մասնավորապես, արդյո՞ք ծանուցման էլեկտրոնային եղանակը կիրառելի է հարկային ուսումնասիրությունների ու հարկային ստուգումների արդյունքում կազմված փաստաթղթերից բացի հարկային վարչարարության ոլորտում մյուս բոլոր փաստաթղթերի նկատմամբ, թե՞ կա փաստաթղթերի կոնկրետ շրջանակ, որոնց դեպքում կիրառելի է ծանուցման էլեկտրոնային եղանակը: Եվ երկրորդ, արդյո՞ք ծանուցման էլեկտրոնային եղանակը կիրառելի է հարկ վճարող բոլոր սուբյեկտների նկատմամբ, թե՞ սուբյեկտների կոնկրետ շրջանակի: Արդյո՞ք հարկ վճարողները տեղեկացվելու են ծանուցումները հետագա էլեկտրոնային եղանակով եղանակով ներկայացվելու և համապատասխան էլեկտրոնային հասցե տրամադրելու հնարավորության վերաբերյալ, և վերջիններիս տրամադրվելու է ինչ-որ ժամկետ՝ այդպիսի դիմում ներկայացնելու համար, թե՞ սույն օրենքը ուժի մեջ մտնելու պահից սկսած ծանուցումն իրականացվելու է էլեկտրոնային եղանակով:  Մտավախությունս պայմանավորված է նրանով, որ էլեկտրոնային ծանուցման համակարգին կտրուկ անցումը հարկ վճարողների համար կարող է ոչ կանխատեսելի լինել և մեծ խնդիրներ առաջացնել, ինչպիսի պայմաններում գուցե սկզբնական շրջանում առավել նպատակահարմար է էլեկտրոնային ծանուցումը իրականացնել միայն հարկ վճարողի կողմից համապատասխան դիմում ներկայացնելու պայմաններում, կամ ծանուցման էլեկտրոնային եղանակ սահմանել փաստաթղթերի կոնկրետ շրջանակի համար:
	Ընդունվել է գիտություն: Միաժամանակ, Նախագիծը լրացվել է Օրենսգրքի 33-րդ հոդվածի 1-ին մասի 13-րդ կետում համապատասխան փոփոխություն նախատեսող հոդվածով, որի համաձայն հարկ վճարողի էլեկտրոնային փոստի հասցեին հարկային մարմնի կողմից էլեկտրոնային եղանակով ուղարկվելու են Օրենսգրքով նախատեսված դեպքերում հարկային մարմնի կողմից իրականացվող վարչարարության շրջանակներում ծանուցումները:
Նախագծում Օրենսգրքի 398-րդ հոդվածում 5.1-րդ կետով կատարված լրացումը վերաբերում է հարկային մարմնում գրանցում ստացած, ՀՎՀՀ և հարկային հաշվարկների ընդունման էլեկտրոնային համակարգի՝ հարկ վճարողի համար նախատեսված «Անձնական գրասենյակ» ունեցող հարկ վճարողներին, որոնց ծանուցումները պարբերական բնույթ են կրում: Իսկ Նախագծով նախատեսվող` Օրենսգրքի 398-րդ հոդվածը 5.2–րդ կետով կատարված լրացումը վերաբերում է հարկային մարմնում գրանցում չստացած և ՀՎՀՀ, ինչպես նաև հարկային հաշվարկների ընդունման էլեկտրոնային համակարգի՝ հարկ վճարողի համար նախատեսված «Անձնական գրասենյակ» չունեցող հարկ վճարողներին, մասնավորապես` ֆիզիկական անձանց, որոնց ծանուցումները պարբերական բնույթ չեն կրում: Վերջիններիս համար` որպես ծանուցման եղանակ նախևառաջ նախատեսվել է փոստային ծառայության միջոցով ծանուցումը, և միայն ծանուցագիրը հանձնելու մասին հետադարձ ծանուցում չստանալու պարագայում կարող է ծանուցումն իրականացվել ՀՀ հրապարակային ծանուցումների պաշտոնական ինտերնետային կայքում տեղադրելու միջոցով: Միաժամանակ, հայտնում ենք, որ ՀՀ հարկային օրենսգրքի 4-րդ հոդվածի 64-րդ, 65-րդ և 66-րդ կետերի համաձայն՝ պարտադիր ծանուցման ենթակա փաստաթղթերը հարկային մարմնի կողմից իրականացվող վարչարարության (բացառությամբ հարկային ստուգումների և ուսումնասիրությունների) շրջանակներում ինչպես թղթային եղանակով, այնպես էլ էլեկտրոնային համակարգի միջոցով ընդունվող՝ Օրենսգրքով և օրենքով նախատեսված փաստաթղթերն են (մասնավորապես արձանագրություններ, արգելանքի հանձնարարագրեր, որոշումներ, ծանուցագրեր), որոնց ծանուցումն էլ նախատեսվում է իրականացնել հարկային հաշվարկների ընդունման էլեկտրոնային համակարգի միջոցով: 
	



